
MEMORIA XUSTIFICATIVA SOBRE OS CONVENIOS INTERADMINISTRATIVOS A SUBSCRIBIR 

ENTRE A CONSELLERÍA DO MEDIO RURAL E A ENTIDADES LOCAIS DE GALICIA PARA A 

PARTICIPACIÓN NA PREVENCIÓN E DEFENSA CONTRA INCENDIOS FORESTAIS DURANTE O 

ANO 2019 COFINANCIADO PARCIALMENTE CO FONDO EUROPEO AGRÍCOLA DE 

DESENVOLVEMENTO RURAL (FEADER) NO MARCO DO PDR DE GALICIA 2014-2020. 

ANTECEDENTES 

O monte galego ven sendo afectado reiteradamente polos incendios forestais o que supón 

unha grave merma dos seus valores económicos, ecolóxicos e sociais. 

A Consellería do Medio Rural, conforme o disposto no Decreto 149/2018, do 5 de 

decembro, polo que se fixa a estrutura orgánica da Consellería do Medio Rural, é o 

departamento encargado de xestionar as competencias inherentes ás medidas de 

prevención e defensa contra os incendios forestais, de acordo co establecido no Estatuto 

de Autonomía de Galicia, no seu artigo 27, apartado 10, que dispón que lle corresponde á 

Comunidade Autónoma galega a competencia exclusiva en materia de montes, 

aproveitamentos forestais e naturais, sen prexuízo do disposto no artigo 149.1.23 da 

Constitución. 

Para minimizar estes impactos a Consellería do Medio Rural a través da Dirección Xeral 

de Defensa do Monte desenvolve o Plan de Prevención e Defensa contra Incendios 

Forestais de Galicia (en adiante PLADIGA). Este plan engloba todas aquelas accións 

encamiñadas a eliminar ou reducir os riscos que poden ser causa da ocorrencia de 

incendios forestais e da súa propagación e recolle a intensificación da coordinación e 

cooperación coas administracións locais. 

Estes traballos deben escalonarse no espazo-tempo, atendendo á calidade dos 

ecosistemas forestais e ao risco potencial de incendio, así, no PLADIGA, se recollen os 

medios humanos e materiais que participan na defensa contra incendios forestais. Este 

dispositivo inclúe, ademais dos medios propios os medios cos que colaboran as 

administracións locais. 

As actuacións de colaboración coas entidades locais teñen o seu amparo legal a teor: 

 Do artigo 80 da Lei 5/1997, do 22 de xullo, da administración local de Galicia e 

artigo 25 da Lei 7/85, do 2 de abril, reguladora das Bases de Réxime Local, as 

competencias en materia de protección do medio ambiente, protección civil e a 

prevención e extinción de incendios. 

 E consonte ao disposto nos artigos 8 e 59.2 da Lei 3/2007, do 9 de abril, de 

prevención e defensa contra os incendios forestais de Galicia que prevén de forma 

explícita a colaboración e cooperación entre a Xunta de Galicia e os concellos en 

materia de prevención de incendios forestais. 

Neste contexto, a Consellería do Medio Rural está a ofrecer a posibilidade ás entidades 

locais de Galicia para subscribir convenios de colaboración cuxos obxectivos principais 

sexan: 

 A cooperación en actuacións preventivas contra incendios forestais mediante a 

xestión da biomasa vexetal coa aplicación de tratamentos silvícolas nas áreas 

forestais e de influencia forestal co fin de diminuír a carga de combustible e crear 

descontinuidades horizontais e verticais para que se consigan modelos de 

combustibles nos que o lume, en caso de producirse, avance con mais lentitude, 

menor intensidade e con chamas de menor lonxitude e 

 Actuacións de vixilancia e extinción, de acordo cos principios de intervención 

rápida, acción de conxunto e concentración de esforzos, integrando no dispositivo 

contra incendios forestais medios e recursos (motobombas e brigadas) das 

entidades locais. 

 

RELACIÓN DE ACTUACIÓNS CONCRETAS OBXECTO DE COLABORACIÓN 

As actuacións concretas que serán obxecto do presente convenio serán as seguintes: 

 Participación na defensa contra incendios forestais mediante a actuación de 

vehículo/s motobomba (VMB); mediante a incorporación no dispositivo de dito/s 

vehículo/s para actuación de defensa e extinción. 

 A realización de tratamentos preventivos de xeito mecanizado. 

 Participación na prevención e defensa contra incendios forestais; mediante a 

actuación de brigadas que se incorporarán no dispositivo realizando actuacións de 

de defensa e extinción pero tamén, cando as condicións o permitan e non sexa 

necesaria dita actividade, mediante actuación de prevención mediante rozas ou 

desbroces de xeito manual. 

RAZÓNS QUE ACREDITAN O PROCEDEMENTO DE CONCESIÓN DIRECTA 

En relación co disposto no artigo 40.2.a) do Decreto 11/2009, do 8 de xaneiro, polo que se 

aproba o regulamento da Lei 9/2007, de subvencións de Galicia, as razóns que acreditan o 

interese público e polo tanto a concesión directa destas subvencións derivan de que a 

realización do maior número posible de actuacións preventivas é de interese, non so para as 

administracións asinantes, senón para a cidadanía en xeral, dado que, estas tarefas, 

contribúen a minorar e mesmo a evitar as consecuencias económicas e ambientais dos 

incendios forestais; que constitúen unha grave ameaza que afecta hoxe en día, de xeito 

xeral, non só ao patrimonio dos propietarios particulares forestais e de comunidades de 

montes veciñais, senón tamén aos recursos naturais e ao mantemento e desenvolvemento 

da actividade humana no medio rural. 

CONCORRENCIA, PUBLICIDADE E CRITERIOS OBXECTIVOS DE SELECCIÓN 

A dirección xeral de Defensa do Monte a través dos seus Servizos Provinciais van a 

establecer contactos cos todas as entidades locais de Galicia (telefax, correo electrónico ou 

carta) e serán seleccionadas para a sinatura destes convenios según os seguintes criterios: 

Criterio Puntuación 

Entidades locais que conteñan parroquias de alta actividade 
incendiaria (PAAI) 

20 puntos 

Concellos que estean declarados como zonas de alto risco (ZAR) 

Zonas declaradas de medio risco: 
5 puntos 

Zonas declaradas de alto risco: 10 
puntos 

Mancomunidades de concellos 5 puntos 
Puntuación máxima: 35 puntos  
Puntuación mínima: 5 puntos  
En caso de empate se priorizarán las actuaciones en zonas declaradas de alto riesgo de incendio 

 

ACHEGA ECONÓMICA PARA A EXECUCIÓN DAS ACTUACIÓNS 

A Consellería do Medio Rural aportará unha contía de 11.642.808,53 € para o ano 2019. Os 

convenios poderán ser prorrogados os anos 2020, 2021 e 2022 por acordo das partes. 

 

O carácter prorrogable do convenio xustifícase pola necesidade planificar correctamente e dar 

continuidade a medio prazo ás accións de prevención de incendios e vixilancia e extinción 

destes, polas entidades locais.  

A anualidade 2019 será financiada con cargo á aplicación orzamentaria 14.02.551-B. 760.0 dos 

Orzamentos Xerais da Comunidade Autónoma de Galicia para o ano 2019. 

O importe desagregado segundo natureza dos fondos e código de proxecto en dita aplicación 

orzamentaria será a seguinte: 

 

Cód. proxecto 2016 00212 (FEADER): 5.597.004,53 €. 

Cód. proxecto 2011 00771 (Fondos propios da CA): 6.045.804,00 € 

 

De xeito desagregado esta achega distribuirase do seguinte xeito: 

 

Actuacións financiadas con fondos propios da CA (Cód. proxecto 2011 00771) 

- Pola operatividade de cada vehículo motobomba: 4.785,00 € /mes. 

- Labores de vixilancia e extinción da brigada de prevención e defensa: dependendo do 

número de integrantes da brigada, para os tres meses de campaña un máximo de:  

o Brigadas de 4 compoñentes: Once mil catrocentos oitenta e un euros con 

catro céntimos (11.481,04 €). 

o Brigadas de 5 compoñentes: Quince mil novecentos trinta e catro euros con 

sesenta e dous céntimos (15.934,62 €). 

 

Actuacións cofinanciadas con fondos FEADER (Cód. proxecto 2016 00212) 

- Labores de prevención mediante tratamentos silvícolas de xeito mecanizado e consonte 

ao disposto no presente convenio ao obxecto de diminuír a carga de combustible cunha 

achega máxima de 130,10 €/ha. 

DESCRICIÓN 

PREZO MÁXIMO 

APLICABLE 

(€/ha) 

PORCENTAXE A 

SUBVENCIONAR 

Roza mecanizada dunha hectárea de con rozadora de 

cadeas ou similar en zonas de pendente escasa ou 

nula (pdte. < 10%) e cunha superficie cuberta ou 

semicuberta de de matogueira ou herbácea. 

130,10 100% 

 

- Labores de prevención da brigada de prevención e defensa. A Consellería do Medio 

Rural achegará un máximo de 11.250,00 € / brigada, para a execución de actuacións 

manuais de roza, rareo e eliminación de restos nos tres meses de operatividade da 

brigada ou a súa parte proporcional. Os prezos de superficie serán variables en función 

da pendente e tipo de vexetación a eliminar segundo os seguintes prezos máximos: 

TIPO 

TRABALLO 
ESTRATO 

DIÁMETRO 

BASAL 

PENDENTE 

TERREO 

IMPORTEMÁXIMO 

(€/ha) 
% A SUBV. 

Roza manual Matogueira 
Igual ou 

inferior a 3 cm 

Pendentes 

inferiores ao 

50% 

1.121,10 100 % 

Roza manual Matogueira 
Igual ou 

inferior a 3 cm 

Pendentes 

iguais ou 

superiores  ao 

50% 

1.195,84 100 % 

Roza manual Matogueira 
Comprendido 

entre 3 e 6 cm 

pendentes 

inferiores ao 

50% 

1.464,90 100 % 

Roza manual Matogueira 
Comprendido 

entre 3 e 6 cm 

pendentes 

iguais ou 

superiores  ao 

50% 

1.793,76 100 % 

Santiago de Compostela (sinatura electrónica) 

